
Vendim i Këshillit të Mediave të Shkruara të Kosovës ndaj 

ankesës së Faton Zabërgja kundër gazetës online Insajderi 

 

Këshilli i Mediave të Shkruara të Kosovës në mbledhjen e tij 

online të mbajtur më 8 maj 2020, shqyrtoi ankesën e Faton 

Zabërgjës kundër gazetës online Insajderi lidhur me 

artikullin me titull: “EKSKLUZIVE: HETUESIT E KRIMEVE 

EKONOMIKE DYSHOHET SE U KORRUPTUAN NGA FATON DALLADAKU, PËR 

TA ARRESTUAR CURRIN”, dhe mori këtë: 

- Ankesa miratohet.  

 

 

 

 

 

 

 



 

A R S Y E T I M I 

 

 

 

Ankesi ka të bëjë me pretendimin se media ka botuar artikullin 

“EKSKLUZIVE: HETUESIT E KRIMEVE EKONOMIKE DYSHOHET SE U 

KORRUPTUAN NGA FATON DALLADAKU, PËR TA ARRESTUAR CURRIN” duke 

mos respektuar Kodin e mediave të shkruara, duke mos raportuar 

të vërtetën, dhe duke mos i dhënë mundësi palës tjetër që të 

paraqes versionin e saj, me çka konsideron se është shkelur 

Kreu II (Raportimi i së vërtetës) dhe Kreu IV (E drejta për 

t’u përgjigjur) të Kodit të mediave të shkruara.  

 

Artikulli është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. 

 

 

Në lidhje me pretendimin e parë se kemi të bëjmë me mos 

raportim të së vërtetës, del se ankuesi ka të drejtë, pasi që 

Policia e Kosovës, në deklaratën e saj e ka sqaruar para 

mediave se cila është e vërteta, që është ndryshe nga ajo që 

është raportuar. Media nuk ka paraqitur asnjë dokument mbi 

pretendimin se ankuesi është në arrati apo që ai është i 

dyshuar. KMShK në bazë të kësaj, konsideron se ankesa për 

këtë pjesë është e bazuar.  

 

Në lidhje me pikën e dytë që ka të bëjë me të drejtën për t’u 

përgjigjur, KMShK ka vërejtur se ankuesi me të drejtë ka 

ngritur edhe këtë çështje pasi që është shumë e rëndësishme 

të merret edhe ana tjetër ose deklarata e atij për të cilin 

është duke u shkruar. Në rastin konkret nëse media ka menduar 

që pala ka qenë në arrati, atëherë ka obligim që së paku ta 

kontaktojë punëdhënësin e tij, meqë në rastin konkret kemi të 

bëjmë me zyrtar të lartë policor. Andaj, KMShK në lidhje me 

këtë pikë konsideron se media ka shkel Kodin e mediave kur 

nuk ka kontaktuar ankuesin ose punëdhënësin e tij.  

 

 

 

 

 

 



KMShK pas analizimit të provave të dorëzuara dhe shkrimit 

të botuar, vendos si në dispozitiv të këtij vendimi. 

 

 

 

Këshilli i Mediave të Shkruara të Kosovës 


